
AUTORITETI I KONKURRENCËS 
KOMISIONI I KONKURRENCËS 

 
 

VENDIM 

Nr. 810, Datë  30.06.2021 

“Mbi autorizimin e përqendrimit të realizuar nëpërmjet përftimit të kontrollit të shoqërisë 
The Bountiful Company  nga shoqëria Nexus Holdco, LLC” 

 
Komisioni i Konkurrencës me pjesëmarrjen e: 

 

 

 

Në mbledhjen e tij të datës 30.06.2021, shqyrtoi çështjen me: 

Objekti: Autorizimi i përqendrimit të realizuar nëpërmjet përftimit të kontrollit të 
shoqërisë The Bountiful Company  nga shoqëria Nexus Holdco, LLC. 

 
Baza Ligjore: Nenet 2, 10-12, neni 24, germa d, dhe nenet 53-64 të ligjit nr. 9121, datë 

28.07.2003 “Për mbrojtjen e konkurrencës”, i ndryshuar; Rregullorja “Për 
zbatimin e procedurave të përqendrimit të ndërmarrjeve”; Udhëzimi “Për 
formën e njoftimit të përqendrimit” dhe Formulari i njoftimit të përqendrimit.  

 
Komisioni i Konkurrencës, pas shqyrtimit të relacionit të Sekretarit të Përgjithshëm si dhe raportit 
të Drejtorisë së Analizës dhe Metodologjisë së Tregjeve, mbi njoftimin e përqendrimit të realizuar 
nëpërmjet përftimit të kontrollit të shoqërisë The Bountiful Company  nga shoqëria Nexus Holdco, 
LLC. 
 

VËREN SE : 

Transaksioni dhe procedura 
Pranë Autoritetit të Konkurrencës, është depozituar njoftimi mbi përftimin e kontrollit të shoqërisë 
The Bountiful Company  nga shoqëria Nexus Holdco, LLC. 

Referuar “Marrëveshje dhe Plan Përqendrimi” të nënshkruar më datë 29 prill 2021, palët janë:   

Nexus Holdco, LLC, shoqëri me përgjegjësi të kufizuar, e regjistruar në shtetin Delaware dhe 
është një filial indirekt, që zotërohet plotësisht nga shoqëria Nestlé  S.A. 

Znj. Juliana LATIFI Kryetar 
Znj. Leida MATJA Zv/Kryetar 
Z. Eduard YPI Anëtar 
Znj. Adriana BERBERI Anëtar 
Z. Denar BIBA Anëtar 

[.. Nexus Merger Sub, Inc. shoqëri e regjistruar në shtetin Delaware, degë e drejtpërdrejtë, e cila 
zotërohet plotësisht nga shoqëria Nexus Holdco, LLC. ]1  

Nexus Merger Sub, Inc. dhe Nexus Holdco, LLC, [..janë shoqëri të sapoformuara me qëllim] 2 
realizimin e transaksionit të propozuar. 

[..Societe Des Produits Nestlé S.A është një shoqëri anonime e regjistruar sipas legjislacionit 
zviceran, e cila është palë në marrëveshje vetëm si garantuese e detyrimeve të entiteteve të tjera 
Nestlé. ] 3 

Nestlé  S.A është një shoqëri e krijuar sipas legjislacionit zviceran me seli Vevey, Zvicër, me 
objekt aktiviteti; kryesisht në prodhimin, tregtimin dhe shitjen e një larmie të madhe të produkteve 
ushqimore dhe pijeve, përfshirë produktet e bulmetit, pije kafeje, ujë i paketuar, drithëra, produkte 
të kuzhinës duke përfshirë ushqime të përgatitura, erëza, salca dhe makarona të thata, akullore, 
çokollatë dhe pije çaji, produkte ëmbëlsirash, ushqime për kafshë shtëpiake dhe produkte 
ushqimore të kujdesit shëndetësor.  

Nestlé nuk ka filiale, degë apo zyra përfaqësimi në Shqipëri, por realizon të ardhura nëpërmjet 
shitjes nga të tjerë të kategorisë së produkteve Nestlé, të cilat përfshijnë kafenë me pakicë, ujëra, 
produkte të kulinarisë, bulmet, ëmbëlsira, ushqim për kafshët dhe ushqim për fëmijë. 

Shoqëria Target: The Bountiful Company është një shoqëri me seli në New Jersey, të Shteteve 
të Bashkuara të Amerikës, me objekt aktiviteti; prodhimin, tregtimin dhe furnizimin e vitaminave, 
mineraleve, suplementeve bimore dhe suplementeve të tjera të specializuara dhe produkteve të 
ushqimit aktiv. Më datë 14 janar 2021 është ndryshuar emri korporatës nga Clover Acquisition 
Holdings Inc në The Bountiful Company. Grupi Bountiful nuk ka filiale, degë ose zyra 
përfaqësimi dhe nuk realizon të ardhura në Shqipëri. 

[..Clover Parent Holdings L.P është një shoqëri komandite e regjistruar në shtetin Delaware dhe 
është palë në marrëveshje në cilësinë e saj si përfaqësues i mbajtësit të sigurisë. ] 4 

Transaksioni i synuar do të bëhet në përputhje me “Marrëveshjen dhe Planin e Përqendrimit”, datë 
29 prill 2021 nga dhe nëpërmjet The Bountiful Company, Nexus Holdco, LLC, [..Nexus Merger 
Sub, Inc, ]5  Clover Parent Holdings L.P dhe [..Societe Des Produits Nestlé S.A. ] 6 

[..Shoqëria Nexus Holdco, LLC zotëron 100% të kontrollit të shoqërisë Nexus Merger Sub, Inc 
(shoqëria të krijuara për kryerjes e këtij transaksioni) dhe në datën e mbylljes së marrëveshjes, 
shoqëria Nexus Merger Sub, Inc do të bashkohet me dhe në shoqërinë The Bountiful Company që 
do të jetë shoqëria mbijetuese. ]7  Pas kryerjes së transaksionit, shoqëria The Bountiful Company 
do zotërohet plotësisht në mënyrë të drejtpërdrejtë nga shoqëria Nexus Holdco, LLC dhe d në 
mënyrë indirekte nga  shoqëria Nestlé  S.A. 

Referuar marrëveshjeve dhe pasqyrave financiare të palëve në marrëveshje, transaksioni plotëson 
kriteret e përcaktuara në nenin 10 dhe 12 të ligjit nr. 9121, datë 28.07.2003 “Për mbrojtjen e 
konkurrencës”, i ndryshuar dhe si i tillë kërkohet autorizimi nga Komisioni i Konkurrencës. 

Vlerësimi i konkurrencës            

Referuar nenit 3, pika 7, të ligjit nr. 9121, datë 28.07.2003 “Për mbrojtjen e konkurrencës”, i 
ndryshuar, si edhe Udhëzimit nr.76, datë 07.04.2008 “Për përcaktimin e tregut përkatës”, treg 
përkatës i produktit mund të konsiderohet tregu i vitaminave dhe mineraleve (VMS) por duke qenë 
se transaksioni nuk do të ketë asnjë ndikim në tregun shqiptar si edhe duke iu referuar praktikave 
të Komisionit Evropian në çështje të ngjashme, tregu përkatës i produktit do të lihet i hapur. Treg 
përkatës gjeografik do të konsiderohet territori i Republikës së Shqipërisë. 

Transaksioni i propozuar është përftimi i kontrollit të shoqërisë The Bountiful Company  nga 
shoqëria Nexus Holdco, LLC.  

Grupi Nestlé nuk ka filiale apo zyra përfaqësimi në Shqipëri por realizon të ardhura nëpërmjet 
shitjeve nga të tjerë të produkteve të shpërndara të kafesë, ujit, produkte të kulinarisë, bulmet, 
ëmbëlsira, ushqim për kafshët dhe ushqim për fëmijët. The Bountiful Company nuk është prezente 
dhe nuk realizon të ardhura në Shqipëri në mënyrë të drejtpërdrejtë por nëpërmjet [..dy 
shpërndarësve të saj rajonalë.]8 Asnjë nga palët nuk është aktive në Shqipëri në tregun e vitaminave 
dhe mineraleve (VMS).  

Përqendrimi nuk do të krijojë mbivendosje ose marrëdhënie të rrjedhës së sipërme apo të poshtme 
midis aktiviteteve  të palëve në nivel kombëtar dhe për këto arsye, transaksioni i synuar nuk do të 
sjellë asnjë ndryshim dhe nuk do të ketë asnjë ndikim në tregun shqiptar. 

PËR KËTO ARSYE: 

Komisioni i Konkurrencës, në  bazë  të nenit  24, shkronja d dhe nenit 56 pika 1 të ligjit nr. 9121, 
datë 28.07.2003 “Për mbrojtjen e konkurrencës”,  i ndryshuar,  

VENDOSI: 

1. Të autorizojë përqendrimin e realizuar nëpërmjet përftimit të kontrollit të shoqërisë The 
Bountiful Company  nga  shoqëria Nexus Holdco, LLC.  

2. Ngarkohet Sekretari i Përgjithshëm për njoftimin e palëve dhe dërgimin e vendimit pasi të 
bëhen pagesat që parashikon rregullorja “Për caktimin e shpenzimeve për ndjekjen e 
procedurave pranë Autoritetit të Konkurrencës”. 

    Ky vendim hyn në fuqi menjëherë.  
 

KOMISIONI I KONKURRENCËS 

